
᭓᭓

ᬧᬓᭂᬦᬫᬲ᭄ᬬᬬᬶ᭞ᬫᬲᬦᭀᬭᬓ᭄ᬮᬓᭀᬦᬦ᭄᭞ᬤᬾᬯᬶᬋᬗ᭄ᬕᬦᬶᬲ᭄ᬢᭂᬫ᭄ᬩᬸᬗᬾ᭞ᬧᬗᬾᬭᬦ᭄ᬮᬄᬲᬫ᭄ᬧᬸᬦ᭄ᬫᬭᬲ᭄᭞ᬫᬲᬮᬳᬶᬂᬧᬺᬩᬾᬬ᭞ᬳᬧᬦ᭄ᬲᬸᬓᬳᬯᬓᬶᬗ᭄ᬲᬸᬦ᭄᭞ᬤᬤ᭄ᬬᬢᬸᬦᭀᬦᬦ᭄ᬭᬫᬵ᭟᭐ᬤᬾ

ᬦᬾᬳᬦ᭄ᬤᬶᬓᬵᬢᬦ᭄ᬳᬸᬦᬶᬂ᭞ᬢᬦᬄᬦ᭄ᬕᬭᬾᬂᬫᬸᬓᬵᬤᬫ᭄᭞ᬲᬫ᭄ᬧᬸᬦ᭄ᬫᬭᬲ᭄ᬤᬮᬦᬾ᭞ᬓᬯᬸᬮᬳᬗᬶᬭᬶᬤ᭄ᬮᬫ᭄ᬧᬄ᭞ᬳᬗᬢᭂᬭᬶᬂᬫᬸᬓᬵᬤᬫ᭄᭞ᬯᬾᬦ᭄ᬢᭂᬦ᭄ᬤᬾᬦᬾᬲᬗᬩᬕᬸᬲ᭄᭞ᬫᬭᬲ᭄ᬫᬦᬯᬢᬶᬦᬸᬮᬓ᭄᭟᭐ᬓ

ᬯᬸᬮᬫᬗ᭄ᬓᬾᬳᬗ᭄ᬮᬓᭀᬦᬶᬦ᭄᭞ᬬᬾᬦ᭄ᬓᬯᬸᬮᬢᬶᬦᬫ᭄ᬧᬶᬓᬦ᭄᭞ᬲᬂᬭᬚᬧᬸᬢ᭄ᬭᬤᬦ᭄ᬮᬶᬗᬾ᭞ᬯᬶᬦᬭᬰᬶᬄᬬᬦ᭄ᬫᬗ᭄ᬓᬦ᭞ᬳᬦᬧᬭᬦᬯᭀᬂᬓ᭄ᬭᬫ᭞ᬤᬺᬫᬮᬸᬫᬓᬸᬯᬓᬶᬗ᭄ᬲᬸᬦ᭄᭞ᬕᬸᬫᬸᬬᬸᬓᬸᬲᬸᬫᬵᬂᬭᬭ᭟᭐

ᬲᬶᬗ᭄ᬕᬶᬄᬫᬦᬶᬭᬳᬧᬫᬶᬢ᭄᭞ᬫᬦ᭄ᬢᬸᬓ᭄ᬳᬶᬗᬵᬃᬖ᭄ᬕᬓᬜ᭄ᬘᬦ᭞ᬢᭂᬫ᭄ᬩᬾᬦᬾᬫᬮᬶᬄᬫᬾᬭᬾᬦᬾ᭞ᬳᬗ᭄ᬮᬶᬂᬲᬂᬭᬚᬧᬶᬦᬸᬢ᭄ᬭ᭞ᬬᬬᬶᬲᬶᬄᬬᬦ᭄ᬫᬗ᭄ᬓᬦ᭞ᬯᭀᬗᬬᬸᬫᬦᬶᬭᬢᬸᬫᬸᬢ᭄᭞ᬤᬢᭂᬂᬫ᭄ᬭᬶᬂᬳᬃᬖ᭄ᬕᬓᭂᬜ᭄ᬘᬦ᭟᭐

ᬰᬶᬦᭀᬫ᭄᭞ᬫᬦᬶᬭᬳᬃᬱᬳᬸᬤᬦᬶ᭞ᬬᬬᬶᬫᬭᬶᬂᬧ᭄ᬭᬚᬦᬶᬭ᭞ᬳᬧᬢᬩᬵᬬᬭᬸᬧᬦᬾ᭞ᬧᬢᬧᬦ᭄ᬳᬶᬗᬃᬖ᭄ᬕᬓᭂᬜ᭄ᬘᬦ᭞ᬲᬫᬮᬶᬄᬬᬦ᭄ᬳᬸᬦᬶᬗ᭞ᬲᬸᬥᬃᬫ᭄ᬫᬦᬶᬭᬯᭀᬗᬬᬸ᭞ᬤᬾᬦᬾᬬᬸᬦ᭄ᬢᬶᬮᬃᬰ᭄ᬭᬶᬦᬵᬣ᭚᭐᭚ᬲᬶᬦᭀ

ᬫ᭄᭚᭐᭚ᬮᬫᭀᬦᬶᬂᬲᬸᬦ᭄ᬮᬸᬫᬓ᭄ᬯ᭞ᬳᭂᬦ᭄ᬤᬶᬤᬤᬮᬦᬾᬬᬬᬶ᭞ᬫᬭᬶᬂᬤᬍᬫ᭄ᬢᬶᬦᬸᬗ᭄ᬕ᭄ᬯ᭞ᬳᬶᬂᬲ᭄ᬬᬂᬓᬮᬯᬦ᭄ᬮᬢ᭄ᬭᬶ᭞ᬮᬯᬦᬶᬗ᭄ᬲᬸᬦ᭄ᬳᬸᬦ᭄ᬤᬗᬶ᭞ᬲᬓᬢᬳᬾᬧᬭᬭᬢᬸ᭞ᬲᬫᬶᬓᬶᬦᬾᬦ᭄ᬳᬗ᭄ᬭᬓ᭄ᬱᬵ᭞ᬫᬲᬲᬶᬦᬸᬗ

ᬦ᭄ᬓᬂᬫᬶᬚᬶᬮ᭄᭞ᬓᬬᬧᬭᬦ᭄᭞ᬳᭂᬗ᭄ᬕᬾᬦᬾᬲᬸᬦ᭄ᬓᬂᬫᬶᬚᬶᬮ᭟᭐ᬳᬢᬸᬭᬾᬮ᭄ᬯᬶᬃᬕᬸᬮᬤ᭄ᬭᬯ᭞ᬭᬢ᭄ᬦᬵᬬᬸᬳᬋᬗ᭄ᬕᬦᬶᬲ᭄᭞ᬫᬲᬓᬾᬯᬸᬳᬦᬶᬂᬫᬃᬕ᭄ᬕ᭞ᬓᬯᬸᬮᬲᬗ᭄ᬕᬸᬧ᭄ᬳᬜᬗ᭄ᬓᬶᬂ᭞ᬳᬗᬶᬂᬫᬦᬶᬭᬳᬚᬜ᭄ᬚᬶ᭞ᬲᬫ᭄ᬧᬸᬦ᭄ᬲᬶ

ᬭᬕᬗ᭄ᬕᬸᬕᬗ᭄ᬕᬸ᭞ᬢ᭄ᬓᬕᬾᬕᬾᬦ᭄ᬤᭀᬮᬦᬵ᭞ᬫ᭄ᬭᬶᬂᬲᬲᬫ᭄ᬧᬸᬃᬳᬶᬂᬲᬧᬸᬦᬶᬓᬶ᭞ᬳᬗᬗ᭄ᬕᬾᬬ᭞ᬓᬭᬓᬅ᭄ᬳᬮᬄᬓᬾᬯᬮ᭟᭐ᬳᬗ᭄ᬮᬶᬂᬲᬂᬭᬚᬧᬶᬦᬸᬢ᭄ᬭ᭞ᬳᬶᬗ᭄ᬕᬶᬄᬢᬲᬤ᭄ᬬᬧᬸᬦᬧᬶ᭞ᬳᬗ᭄ᬮᬶᬂᬓᬸᬲᬸᬫᬵᬂᬭᬭ᭞

